
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	13.08.2024թ.

	
	N 01/9-1/17077-2024 

	Նախագծով առաջարկվում է ՀՀ 2024թ-ի պետական բյուջեի «1004. Ոռոգման համակարգի առողջացում» ծրագրի «31002. Ոռոգման համակարգերի հիմնանորոգում» միջոցառման «Ոռոգման համակարգերում վերականգնման աշխատանքների նախագծերի և փորձաքննությունների  ձեռքբերում» օբյեկտի մասով հատկացված գումարի շրջանակներում իրականացված մրցույթների արդյունքում առաջացած տնտեսումներից շուրջ 5.9 մլն դրամ վերաբաշխել նույն միջոցառման ներքո դեռևս ՀՀ 2020-2021թթ-ի պետական բյուջեի միջոցների հաշվին իրականացված «Երևան քաղաքի Եղվարդի խճուղու միջնամասից մինչև Հալաբյան փողոցի վերջնամասը 1954 մ երկարությամբ և 525 մմ տրամագծով ոռոգման ջրագծի կառուցում» օբյեկտի աշխատանքներին: 
Նկատի ունենալով, որ վերաբաշխվող գումարը հանդիսանում է մրցույթների արդյունքում առաջացած տնտեսում, առաջարկում ենք առաջնորդվել ՀՀ կառավարության 28.12.2023թ-ի N 2323-Ն որոշման N 12 հավելվածով հաստատված կարգի 11-րդ կետի պահանջով՝ Նախագծով նախատեսված հատկացումը իրականացնելով ՀՀ կառավարության պահուստային ֆոնդի ներգրավմամբ:

